
अल्लाह तआला ने फ़रमायाः "मेरी मोहब्बत उन लोगों के िलए
वािजब हो गई, जो मेरे िलए आपस में एक-दूसरे से मोहब्बत

करते हैं, मेरे िलए एक-दूसरे के साथ बैठते हैं, मेरे िलए
एक-दूसरे से िमलते हैं और मेरे िलए एक-दूसरे पर ख़र्च

करते हैं।"

अबू इदरीस ख़ौलानी (रिहमहुल्लाह) से वर्िणत है, वह कहते हैं िक मैं िदमश्क़ की मस्िजद
में दािख़ल हुआ, तो देखा िक एक युवा वहाँ मौजूद है, िजसके अगले दाँत चमक रहे हैं और

उसके साथ और लोग भी उपस्िथत हैं। जब उन लोगों का िकसी बात में िवभेद होता है, तो उससे
पूछते हैं और उसके मत को स्वीकार करते हैं। मैंने उसके बारे में पूछा, तो कहा गया िक
यह मुआज़ िबन जबल (रिज़यल्लाहु अंहु) हैं। दूसरे िदन मैं जल्दी मस्िजद आया, लेिकन

पाया िक वह जल्दी आने के मामले में मुझसे बाज़ी ले गए हैं। मैंने उन्हें नमाज़ पढ़ते
हुए पाया। अतः, नमाज़ पूरी होने तक उनकी प्रतीक्षा की। िफर मैं उनके सामने से उनके
पास आया और सलाम करने के बाद कहाः अल्लाह की क़सम, मैं आपसे अल्लाह के िलए मोहब्बत

करता हूँ। उन्होंने कहाः अल्लाह की क़सम? मैंने कहाः अल्लाह की क़सम। उन्होंने िफर
कहाः अल्लाह की क़सम? मैंने कहाः अल्लाह की क़सम। इसपर उन्होंने मेरी चादर का िकनारा

पकड़कर मुझे अपनी ओर खींचा और फ़रमायाः खुश हो जाओ। मैंने अल्लाह के रसूल
(सल्लल्लाहु अलैिह व सल्लम) को कहते हुए सुना है िक अल्लाह तआला ने फ़रमायाः "मेरी

मोहब्बत उन लोगों के िलए वािजब हो गई, जो मेरे िलए आपस में एक-दूसरे से मोहब्बत करते
हैं, मेरे िलए एक-दूसरे के साथ बैठते हैं, मेरे िलए एक-दूसरे से िमलते हैं और मेरे िलए

एक-दूसरे पर ख़र्च करते हैं।"
[सह़ीह़] [इसे अह़मद ने िरवायत िकया है। - इसे मािलक ने िरवायत िकया है।]

